
KOTA KINABALU: Universiti Ma-
laysia Sabah (UMS) menggalas peranan
besar dalam memangkin pembangunan
modal insan menjelang 2020, kata
Menteri Pembangunan Masyarakat dan
Hal Ehwal Pengguna Datuk Haji Yahya
Hussin.

Katanya, penubuhan UMS adalah man-
ifestasi kerajaan dalam memenuhi keperiu-
an masyarakat Malaysia khususnya di
Sabah dalam membekalkan modal insan
yang mahir dalam ilmu sains. teknologi
dan pengurusan bagi mencapai matlamat
negara menjelang 2020.

“Dalam tempoh 13 tahun sahaja lagi,
perencanaan agenda pendidikan yang baik
adalah perlu untuk menghasilkan modal
insan profesional yang berpengetahuan
berkemahiran dan inovatif dalam memacu
ekonomi berasaskan ilmu pengetahuan.

“Pelbagai langkah telah digariskan oleh
kerajaan dalam Rancangan Malaysia Ke-
sembilan untuk pembangunan modal insan,
termasuklah menyediakan lebih banyak
peluang pendidikan untuk mencapai sa-
saran 40 peratus kadar penyertaan bagi
kumpulan 17 hingga 23 tahun menjelang
2010.

“Selain itu ia meningkatkan enrolmen
di peringkat lepasan ijazah untuk mencapai
sasaran 25 peratus daripada jumlah enrol-
men di peringkat ijazah pada tahun 2010
dan meluaskan program pembelajaran sep-
anjang hayat dengan menyediakan lebih
banyak peluang kepada individu bekerja
untuk meningkatkan dan menambah baik
kualiti diri melalui pemerolehan penge-
tahuan dan kemahiran secara berterusan.

“Di samping itu, kerajaan juga meng-
gariskan supaya lebih banyak kursus di

peringkat diploma ditawarkan dalam mem-
enuhi permintaan terhadap kategori peker-
jaan juruteknik dan profesional,” katanya
ketika merasmikan Majlis Perasmian
Pameran Pendidikan UMS di UMS pagi
kelmarin.

Tambahnya lagi, penganjuran pameran
pendidik ini membuktikan UMS komited
dalam usaha untuk meningkatkan bilangan
pelajar-pelajar mendaftar di UMS iaitu
sejajar dengan langkah-langkah yang telah
digariskan oleh kerajaan untuk menjayakan
agenda pembangunan modal insan.

Yahya juga gembira kerana siri program
taklimat dan pameran yang telah diaturkan
selama tiga hari itu melibatkan penerangan
tantang kerjasama peringkat pengajian
iaitu diploma, prasiswazah sepenuh masa,
pengajian prasiswazah luar kampus dan
juga pada peringkat pascasiswazah.

Beliau percaya, dengan kesempatan un-
tuk masyarakat berinteraksi dengan kaki-

YAYHA (kanan) semasa melawat pameran.

tangan akademik dan penyelidik di UMS
akan mendekatkan lagi UMS dengan
masyarakat Sabah.

Di samping mengetahui tentang pro-
gram-program yang ditawarkan, penduduk
di negeri juga berpeluang mendapat mak-
lumat tentang penyelidikan dan kepakaran
yang ada di UMS.

Manurut Yahya, pada masa lalu anak-
anak negeri ini tidak mempunyai banyak
peluang untuk melanjutkan pelajaran di
peringkat universiti, selain kekangan ke-
wangan peluang yang disediakan juga
amatlah terhad.

Dengan tertubuhnya UMS maka kekan-
gan dan halangan ini tidak lagi menjadi
batu penghalang kepada anak-anak negeri
ini untuk menuntut ilmu.

Pameran berkenaan adalah terbuka
untuk orang awam terutamanya lepasan
sekolah selama tiga hari di Dewan
Canselor UMS bermula kelmarin.



